
Тендерга таклиф

Ўзбекистон Республикаси Қишлоқ хўжалиги вазирлиги ва АКИС дастури Европа Иттифоқи АСК Дастурининг техник кўмагида ННТ, хусусий ва жамоат ташкилотларини Фарғона ва Тошкент вилоятларида маслаҳат хизматларини кўрсатиш бўйича таклифлар киритишга чақиради.
Мақсад

Ушбу тендернинг мақсади кичик фермерлар ва агрофирмаларга маслаҳат хизматларини кўрсатиш ва ўқитишдан манфаатдор малакали консорциумларни аниқлашдан иборат.

Иш доираси
Танланган консорциумлар маслаҳат ресурслари жамғармасини шакллантиради. Манфаатдор томонлар (кичик фермерлар, деҳқон хўжаликлари ва томорқа ер эгалари, кичик қишлоқ хўжалиги ёки озиқ-овқат корхоналари) улар орасидан ўз эҳтиёжларига мосини танлайди.

Тренинглар асосан мижоз гуруҳлар учун ўтказилади. Таълим самарадорлигини таъминлаш мақсадида гуруҳлар максимал 15 нафар иштирокчи билан чекланади. Хизмат кўрсатувчи провайдерлар жамоавий тренинг моделларини таклиф қилиши мумкин.

Консорциумларга хизмат муддати давомида ўқитиш ва мураббийлик ёрдами кўрсатилади. Тренинглар бошланишидан аввал Европа Иттифоқининг АСК дастури экспертлари танланган консорциумлар учун тренинг ўтказади (тренерларни тайёрлаш).

Тақдим этилаётган хизматлар пакети 5 лотдан иборат. Потенциал иштирокчилар бир ёки бир нечта лот бўйича таклиф киритиши мумкин.
1-лот: Деҳқончилик  бўйича жамоавий семинар
Семинарлар тегишли экинларнинг етиштирилиш даврига хос асосий саналарда ўтказилиши керак.

Танлов иштирокчилари бир ёки бир нечта экин тури, шунингдек бир ёки иккала ҳудуд учун Ўқув дастурларини таклиф қилиши мумкин. Мавзулар тегишли ҳудудларнинг эҳтиёжини, таклифлар эса Мақбул қишлоқ хўжалиги амалиётини акс эттирган ҳолда, қишлоқ хўжалиги маҳсулотларини «етиштиришдан то истеъмолга қадар» зарур бўлган тренинг йўналишларини қамраб олиши мақсадга мувофиқ.
Индикатив мавзулар: Сувни тежаш технологияси – Томчилатиб суғориш тизими, Тупроқни шўрланишдан ҳимоя қилиш, Ўсимликларни ҳимоя қилиш воситаларидан хавфсиз ва самарали фойдаланиш, Юқори қийматли экинлар, Деҳқончиликнинг  ҳуқуқий асослари, Суғурта, Лизинг, Банк кредитлари.

2-лот: Чорвачилик бўйича жамоавий семинар
Семинарлар тегишли чорвачилик маҳсулотларини етиштириш даврига хос асосий саналарда ўтказилиши керак.

Танлов иштирокчилари схемага мувофиқ бир ёки бир нечта  чорва тури учун Ўқув дастурларини таклиф қилиши мумкин. Танлов иштирокчилари бир ёки бир нечта экин тури, шунингдек бир ёки иккала ҳудуд учун Ўқув дастурларини таклиф қилиши мумкин. Мавзулар ва ўқитиш тизимлари танлов иштирокчиси томонидан танланган ҳолда, тегишли ҳудудларнинг эҳтиёжини акс эттириши зарур, шунингдек қишлоқ хўжалиги маҳсулотларини «етиштиришдан то истеъмолга қадар» қиймати занжирида Мақбул қишлоқ хўжалиги амалиётини қамраб олиши мақсадга мувофиқ.
Индикатив мавзулар: Чорвачилик ва подани бошқариш тамойиллари, Озуқани бошқариш, Ҳайвонлар саломатлиги, Чорвачиликда мақбул қишлоқ хўжалиги амалиёти, чорвачилик ва ветеринариянинг ҳуқуқий асослари, суғурта, банк кредитлари, лизинг.

Лот 3: Аралаш деҳқончилик тизими бўйича деҳқон фермерлар учун жамоавий семинар
Семинарлар тегишли чорвачилик маҳсулотларини етишириш даврига хос асосий саналарда ўтказилиши керак.

Деҳқонлар учун қулайлик яратиш мақсадида тренинг гуруҳлари асосан маълум туманларда ташкил қилинади. Танлов иштирокчилари бир ёки иккала ҳудуднинг бир ёки бир нечта туманлари учун таклиф билдириши мумкин.

Семинарларда аралаш деҳқончилик тизимларининг мураккаблиги ва хилма-хиллигини, кичик деҳқон хўжаликлари ва даромади паст фермерлар эҳтиёжларини ҳисобга олган ҳолда, инновациялардан фойдаланиш натижасида фермерлик амалиётининг ўзгариши, қўшимча қиймат яратиш воситаларини тадқиқ қилишни қамраб олиши керак.

Индикатив мавзулар: Ҳайвонлар касалликларининг олдини олиш ва даволаш, Юқори қийматли экинлар (турли навлар), Ўсимликларни ҳимоя қилиш воситаларидан хавфсиз ва самарали фойдаланиш, Ҳайвонларни самарали боқиш ва парвариш қилиш, Паррандаларни етиштириш ва соғломлаштириш, Молиявий саводхонлик асослари, Кредит олиш (микрокредит), Савдо бўйича асосий билимлар (нима, қачон ва қаерда ўстириш: маҳаллий бозор талабни ўрганиш), ер масалаларининг ҳуқуқий асослари, микрокредитлар, хусусий фирмалар/тадбиркорлар субъектларини  яратиш.
Лот 4: Бизнесни режалаштириш ва молиявий семинар 
Бу лот 4А ва 4Б лотларга бўлинган.

Лот 4А

Умумий мавзу: Фермерлар ва кичик бизнес эгалари учун мақбул бизнесни режалаштириш ва молиявий амалиётларга кириш.

Лот 4Б

Умумий мавзу: Кичик фермерлар, томорқа эгалари ва агробизнес вакиллари учун мақбул молиявий амалиёт тренинглари ўтказиш.
Танлов иштирокчилари бир ёки иккала ҳудуд учун таклиф билдириши мумкин.

Индикатив мавзулар: Фермерлар ва ишлаб чиқарувчилар учун агробизнес бўйича ўқув тренинги (Бухгалтерия ҳисоби асослари, харажатлар ва даромадлар, бизнес режа, зарарларни минималлаштириш), кичик фермерлар ва деҳқонлар учун мақбул молиявий амалиётларни ўргатиш тренинги (молиявий саводхонлик, кредит олиш, жамғарма, молиявий ҳисобни юритиш).

Лот 5: Лойиҳалар бўйича маслаҳат

Танлов иштирокчилари бир ёки иккала ҳудуд учун таклиф билдириши мумкин.

5-лотда таклифлар жисмоний шахсларга, кичик фермер хўжаликлари ёки бизнес гуруҳларига  (иштирокчиларнинг максимал миқдори 5 нафар) ривожлантириш лойиҳалар бўйича аниқ маслаҳатлар берилишини қамраб олиши керак.

Манфаатдор томонлар эҳтиёжига мос хизматлар, масалан, бизнесни молиялаштиришга тайёргарлик бўйича индикатив мавзулар:
• айланма маблағлар

• Асосий активлар 
• қиймат занжирини молиялаштириш
• маркетинг
Танлов иштирокчилари қўшимча мавзулар бўйича таклиф билдириши мумкин.
1-4-лот гуруҳ машғулотлари тарзда етказиб берилади. 5-лот 5 нафар иштирокчи билан ўтказилади.

1-3-лот назарий ва амалий (фермер хўжаликларида) машғулотларни ўз ичига олиши керак.

1-3-лот бўйича фермерлар ўсимлик, чорвачилик ёки аралаш тизим турларига кўра гуруҳланади
1,2,3,5-лот ярим кунлик (12 марта), 4-лот эса бир кунлик (12 марта) тренинг шаклида ўтказилиши кутилмоқда.

Ариза берувчилар 1, 2, 4 ва 5-лотлар бўйича бир ёки иккала ҳудудда, 3-лот бўйича эса бир ёки иккала ҳудуддаги бир ёки бир нечта туманда хизмат кўрсатиш бўйича таклиф билдириши мумкин.
Талабларга мувофиқлик
Муваффақиятли консорциумлар жисмоний шахслар, давлат ёки хусусий ташкилотлар (масалан, университетлар ва илмий-тадқиқот институтлари) ёки фуқаролик гуруҳлари/ННТлардан иборат бўлиши мумкин.

Муваффақиятли консорциумлар 1 ва 2-лотлардаги бир ёки бир нечта лотлар, бир ёки бир нечта экин ёки чорвачилик турлари учун энг яхши хизматларни тақдим этиш имконияти ва тажрибасига эгалигини намойиш этиши керак.

Таклифларни баҳолаш мезонлари:

1. Аграр озиқ-овқат корхоналарининг ишлаб чиқариш, иқтисодий ва экологик чекловлар бўйича эҳтиёжларини қондириш учун таклиф этилаётган Ўқув режасининг (1-4-лотлар) ва/ёки лойиҳалар бўйича маслаҳат режасининг (5-Лот) умумий сифати.

2. Таклифларининг қишлоқ аёллари ва ёшлари ва/ёки деҳқон хўжаликларининг эҳтиёжларини қондириш имконияти.
3. Хизмат кўрсатиш бўйича тажриба.

4. Таклифда билдирилган вазифаларни бажариш учун тасдиқланган молиявий ва ҳуқуқий имконият.

5. Иштирокчиларнинг фикр-мулоҳазаларини баҳолаш ва жавоб бериш учун самарали мониторинг ва баҳолаш (М&Б) тизимини ишлаб чиқиш. Тренерлар 1-3-лот иштирокчиларига М&Б тизимининг асосий компоненти сифатида ўқиш давомида ўз хўжаликлари учун Фермер хўжалигини юритиш режасини ишлаб чиқишда ёрдам беради.

6. Таклиф этилаётган хизматлар учун зарур молиявий харажатлар. Харажатлар барча мутахассислар учун тўловлар, биноларни ижарага олиш, йўл ва турар жой харажатлари, ўқув материаллари ва иштирокчилар учун кофе-брейкларни ўз ичига олиши керак. Харажатлар жадвалида ҳар бир таклифнинг умумий қиймати ва тренинг учун соатбай нарх кўрсатилиши керак.

7. Хизмат провайдери жамоаси сифати. Консорциум гуруҳ аъзоларининг резюмесини топширган холда, қуйидаги сифатларга эга бўлиши керак:

• Қишлоқ хўжалиги/ижтимоий фанлар ва турдош соҳаларда тажрибага эга етарли олимлар/мутахассислар
• Таклиф режасида кўрсатилган асосий қишлоқ хўжалиги корхоналари олдидаги муаммолар тўғрисида билимларни намойиш этиш.
• Замонавий, самарали ва илғор консалтинг, тренинг, АКТ методологиялари ва фермерларни ўқитиш жараёнларидан хабардорлик.

• Мақбул қишлоқ хўжалиги амалиёти (GAP) тамойилларини тушуниш ва уларни фермерлик даражасида қўллаш бўйича амалий тажриба.
• Фермерчилик ва озиқ-овқат ишлаб чиқаришда инновацияларни рағбатлантириш бўйича қишлоқ хўжалигида билим ва инновациялар тизими (АКИС) ва тармоқли жамоавий ҳаракатларнинг ролини тушуниш.
• Мукаммал мулоқот ва ёрдам кўникмалари.

• Замонавий рақамли технологияларни бошқариш.
• Таклиф этилаётган маслаҳат хизматларини тақдим этишда рақамли воситалар ва ижтимоий тармоқлардан ижодий фойдаланиш.

• Тақдим этилаётган хизматларга ҳамроҳлик қилувчи сифатли ўқув материалларини, жумладан рақамли контентни ишлаб чиқариш имконияти.
Тақдим этиладиган ҳужжатлар

1. Рўйхатдан ўтганлик тўғрисидаги гувоҳнома/Меморандум ёки ҳамкорлик шартномаси (консорциумлар учун) / хизматлар кўлами (1-5-лотлар)

2. Раҳбар(лар)нинг тўлиқ исми/Контакт маълумотлари

3. Экспертларнинг тажрибаси ҳақида қисқача маълумот
4. Ташкилотнинг кўрсатилган соҳадаги тажрибаси ҳақида қисқача маълумот (сертификатлар, фаолият ҳисоботлари / молиявий ҳисоботлар/тавсияномалар илова қилиниши мумкин)
5. Семинарни амалга ошириш режаси/Мониторинг ва баҳолаш тизими

6. Харажатлар турлари бўйича тижорат таклифи
Мурожаат учун:
Agrotrening@agro.uz
Ариза ва керакли ҳужжатлар тўплами қуйидаги электрон манзилга юборилсин: https://forms.gle/vxf14gckFUAzjG6X8
Ариза топширишнинг охирги муддати: 1 июнь, 2022 йил

